
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Na osnovu člana 61. Zakona u upravi („Službeni glasnik BiH“ broj: 32/02  i 102/09), člana 49. Zakona o državnoj službi u institucijama Bosne i Hercegovine („Službeni glasnik BiH”, br. 12/02, 19/02, 35/03, 4/04,17/04, 26/04, 37/04, 48/05, 2/06, 32/07, 43/09, 8/10 i 40/12), člana 53. stav (4) Zakona o radu u institucijama Bosne i Hercegovine („Službeni glasnik BiH“, br. 26/04, 7/05, 48/05, 60/10 i 32/13), Odluke o načinu i postupku ostvarivanja prava na naknadu za obrazovanje i stručno usavršavanje u institucijama Bosne i Hercegovine („Službeni glasnik BiH“, broj: 77/09), Odluke o stipendiranju na specijalističkim postdiplomskim studijima u zemlji i inostranstvu državnih službenika u institucijama Bosne i Hercegovine („Službeni glasnik BiH“, br. 61/05 i 40/06)  direktor Agencije  d o n o s i 

P R A V I L N I K 

o stručnom obrazovanju, usavršavanju i obučavanju zaposlenih 

u Agenciji za zaštitu ličnih podataka u BiH

I – OPŠTE ODREDBE

Član 1.

(Predmet pravilnika)

Ovim Pravilnikom propisuju se vrste, uslovi i postupak stručnog obrazovanja, usavršavanja i obučavanja državnih službenika i zaposlenika Agencije za zaštitu ličnih podataka u BiH (u daljem tekstu: zaposlenih u Agenciji), radi kontinuiranog unapređenja stručnosti i sposobnosti zaposlenih, efikasnijeg obavljanja poslova.

Član 2.

(Prava i dužnosti zaposlenih)

          Zaposleni ima pravo i dužnost da se tokom rada obrazuje i da usavršava svoje radne i stručne sposobnosti u skladu sa potrebama i interesima Agencije.

Član 3.

(Plaćeno i neplaćeno odsustvo)

(1) Zaposlenom se može odobriti plaćeno odsustvo sa rada, radi pohađanja određene vrste obrazovanja i usavršavanja, izlaska na polaganje ispita i drugo, najduže do 5 dana tokom godine, uz pismenu saglasnost direktora Agencije.

(2) Zaposlenom se može odobriti neplaćeno odsustvo sa rada radi pohađanja određene vrste obrazovanja i usavršavanja, a isto će se regulisati u skladu sa pozitivnim zakonskim propisima.

Član 4.

(Potreba za obrazovanjem, usavršavanjem i obučavanjem)

Obrazovanje, usavršavanje i obučavanje iz člana 3. i 4. ovog Pravilnika, vezano je za vršenje poslova i zadataka iz opisa radnog mjesta zaposlenih i potreba Agencije.

II - VRSTE OBRAZOVANJA, USAVRŠAVANJA i  OBUČAVANJA

a) STRUČNO OBRAZOVANJE

Član 5.

(Pojam stručno obrazovanje)

(1) Pod pojmom „stručno obrazovanje“ podrazumijeva se stjecanje višeg stepena obrazovanja državnih službenika i obuhvata:
 a) specijalistički studij,

 b) magistarski studij, 

c) doktorski studij.

(2) Pojam stručnog obrazovanja odnosi se isključivo na državne službenike Agencije.
Član 6.

(Program stručnog obrazovanja)

(1) Program stručnog obrazovanja zaposlenih u Agenciji donosi Vijeće ministara BiH, a priprema ga Sektor za administraciju.

(2) Program stručnog obrazovanja se, u slučaju opravdanih razloga i ukazane potrebe za višim stručnim zvanjima, donosi početkom godine za tekuću godinu.

(3) Programom iz stava (1) ovog člana definiše se:

a) vrsta obrazovanja,

b) programski sadržaji, 

c) vrijeme trajanja obrazovanja,

d) planirani broj polaznika,

e) ustanove koje realizuju obrazovanje,

f) uslovi koje zaposleni trebaju ispunjavati u pogledu stručne spreme, radnog iskustva na određenoj vrsti poslova, posjedovanje posebnih znanja i sposobnosti,

g) ukupan budžet za ove namjene u zavisnosti od raspoloživih sredstava koja se planiraju finansijskim planom,

h) finansiranje ili sufinansiranje pojedinačnih slučajeva obrazovanja, 

i) obrazloženje potreba za obrazovanjem sa aspekta potreba Agencije,

j) vremenski rok u kome je zaposleni dužan ostati na radu u institucijama Bosne i Hercegovine.

Član 7.

(Postupak apliciranja i odabira)

(1) Nakon usvojenog programa iz člana 6. stav (1) ovog pravilnika, direktor raspisuje Oglas za prikupljanje prijava zaposlenika za stručno obrazovanje, koji se objavljuje na oglasnoj ploči i dostavlja svim organizacionim jedinicama unutar Agencije.

(2) Oglas treba sadržavati sljedeće: nivo stručnog obrazovanja, broj polaznika za svaku oblast, uslovi koje polaznik treba ispunjavati, zahtjev sa potvrdom o iznosu troškova obrazovanja izdat od nadležne obrazovne ustanove, rok prijave na oglas.

(3) Direktor posebnim rješenjem formira Komisiju za izbor polaznika stručnog obrazovanja (u daljem tekstu: Komisija), koja će na osnovu ličnih zahtjeva državnih službenika i potreba Agencije, izvršiti odabir kandidata po podnesenim aplikacijama, a prema kriterijima utvrđenim ovim Pravilnikom.

(4) Na osnovu postupka odabira Komisija predlaže direktoru listu kandidata kojim bi se odobrilo finansiranje ili sufinansiranje stručnog obrazovanja, sačinjenu prema ukupnom broju bodova dodijeljenih po svakom pojedinačnom kriteriju. 

(5) Konačnu odluku o finansiranju zaposlenog radi njegovog obrazovanja donosi direktor.

Član 8.

(Kriteriji odabira)

(1) Kriteriji odabira:

a) relevantnosti studija za radno mjesto – maksimalno 20 bodova,
b) dužina rada u javnoj upravi – maksimalno 20 bodova,
c) znanje stranog jezika – maksimalno 20 bodova,
d) preporuke direktno nadređenih – maksimalno 20 bodova,
e) intervju – maksimalno 20 bodova.
     (b)   STRUČNO  USAVRŠAVANJE  I  OBUČAVANJE

Član 9.

(Pojam usavršavanje i obučavanje)

(1) Pod pojmom “usavršavanje i obučavanje” podrazumijeva se sticanje određenih znanja i polaganja stručnih ispita kojima se ne stiče viši stepen obrazovanja, ali se stiču, ili polaganjem ispita potvrđuju, znanja potrebna za kvalitetno obavljanje poslova i radnih zadataka, te isti obuhvata:

a. obuke, treninge, seminare, radionice, konferencije i slično u organizaciji Agencije za državnu službu BiH,  

b. obuke, treninge, seminare, kurseve, radionice, konferencije i slično u organizaciji Agencije ili drugih organizacija,  

c. pravosudni ispit,

d. certificirani ispiti (licence) iz računovodstva i revizije,

e. certificirani ispiti iz informacijskih tehnologija,

f. obuke iz oblasti stranih jezika,

g. kongrese,

h. simpozije,

i. kurseve,

j. seminare,

k. radionice,

l. savjetovanja,

m. druge certifikovane ispite iz oblasti rada Agencije,

n. druge obuke zaposlenih za vršenje poslova i zadataka iz opisa radnog mjesta.

(2) Pojam stručnog usavršavanja i obučavanja odnosi se na državne službenike i zaposlenike Agencije.

Član 10.

(Plan stručnog usavršavanja i obučavanja)

(1) Plan stručnog usavršavanja i obučavanja donosi direktor, a na prijedlog Sektora za administraciju.
(2) Plan stručnog usavršavanja i obučavanja donosi se početkom godine za tekuću godinu.

(3) Obuke organizovane tokom godine od strane drugih institucija će biti predmetom posebne evidencije. 

(4) Planom iz člana 12. ovog  Pravilnika definišu se:

(5) vrste stručnog usavršavanja i obučavanja,

(6) ciljevi stručnog  usavršavanja i obučavanja,

(7) teme obuka, 

(8) vrijeme trajanja stručnog usavršavanja i obučavanja,

(9) ustanove koje realizuju stručno usavršavanje i obučavanje,

(10) uslovi koje zaposleni trebaju ispunjavati,

(11) finansiranje stručnog usavršavanja i obučavanja, zavisno od raspoloživih sredstava koja se planiraju finansijskim planom,

(12) učešće zaposlenih u finansiranju stručnog usavršavanja i obučavanja,

(13) obrazloženje potreba za stručnim usavršavanjem i obučavanjem sa aspekta potreba radnog mjesta i ličnih zahtjeva polaznika.

Član 11.

(Postupak prijave)

(1) Sektor za administraciju distribuira informacije o planiranim obukama svim organizacionim jedinicama unutar Agencije. 

(2) Sektor za administraciju priprema i čini dostupnim formular za prijavljivanje na sve obuke.

(3) Zainteresovani za pohađanje obuka popunjavaju i prosljeđuju formular u zadatom roku Sektoru za administraciju, koji priprema Plan stručnog usavršavanja i obučavanja za tekuću godinu.

Član 12.

(Procedure prijavljivanja na obuke organizovane od Agencije za državnu službu BiH ili drugih organizacija i evidentiranja istih)

(1) Zaposleni zainteresovani za pohađanje obuka popunjavaju Prijavni obrazac br. 1 za pohađanje obuke, seminara ili radionice koji je u prilogu ovog Pravilnika, te isti dostavljaju na protokol, pri čemu se formiraju predmeti pojedinačno za svakog zaposlenog.
(2) Prijavni obrazac potpisuje zaposlenik zainteresovan za pohađanje obuke i neposredni rukovodilac istog.
(3) Po prikupljanju svih prijava za pohađanje određene obuke, seminara ili radionice, prijave zajedno sa kompletnim spisom se dostavljaju direktoru Agencije na  odobrenje.
(4) Direktor Agencije svojim potpisom odobrava učešće zaposlenih na obuci kao i eventualno potrebna materijalna sredstva.
(5) Po završenoj obuci svaki učesnik podnosi kratak izvještaj na obrascu br. 2, koji sačinjava u dva primjerka, a koji se dostavlja Sektoru za administraciju. Jedan primjerak izvještaja se ulaže u spis obuke, a drugi u registar završenih obuka.
(6) Ukoliko učesnik obuke na obuci dobije materijale ili stručnu literaturu dužan je istu predati uz izvještaj kako bi se ista mogla koristiti za potrebe Agencije.
(7) Kompletiran predmet, sa izvještajеm učesnika obuke, dostavlja se direktoru na upoznavanje, nakon čega svaki polaznik obuke, seminara ili radionice vrši arhiviranje svoga predmeta.

(8) Ukoliko organizator obuke traži da se prijava izvrši elektronskim putem, primjenjuje se ista procedura, s tim što se po dobijanju odobrenja od strane direktora, prijava prosljeđuje sa zvanične e-mail adrese Agencije (azlpinfo@azlp.gov.ba) ili e-mail adrese zaposlenog koji je pozvan na obuku (samo u izuzetnim situacijama i uz obrazloženje).
III SREDSTVA ZA OBRAZOVANJE I MEĐUSOBNI ODNOSI 

Član 13.

(Sredstva za stručno obrazovanje, usavršavanje i obučavanje) 

(1) Sredstva za stručno obrazovanje, usavršavanje i obučavanje planiraju se u budžetu za svaku godinu, pri čemu se, unutar odobrene visine sredstava, utvrđuju prioriteti, a budžetska sredstva se mogu dopuniti donacijama trećih lica.
(2) Sve mogućnosti finansiranja stručnog obrazovanja, usavršavanja i obučavanja zaposlenih trebaju se analizirati kako bi se osiguralo da one zadovolje potrebe Agencije.

(3) Agencija može snositi troškove finansiranja, sufinansiranja ili refundacije troškova stručnog obrazovanja, usavršavanja i obučavanja.

(4) Agencija snosi troškove stručnog obrazovanja, usavršavanja i obučavanja u skladu sa Odlukom  o načinu i postupku ostvarivanja prava na naknadu za obrazovanje i stručno usavršavanje u institucijama Bosne i Hercegovine („Službeni glasnik BiH“, broj: 77/09). 

Član 14.

(Međusobni odnosi između Agencije i zaposlenog) 

(1) Međusobni odnosi Agencije i zaposlenog koji je upućen na stručno obrazovanje za koje je Agencija uplatila finansijska sredstva, regulisat će se ugovorom, s tim da period stručnog obrazovanja ne može biti duži od 24 mjeseca.

(2) Pored uobičajenih odredbi ovaj ugovor obavezno sadrži:

a) obaveze Agencije i primaoca sredstava,  

b) vrijeme koje je zaposleni nakon završenog školovanja dužan ostati u Agenciji, 

c) odredbe o vraćanju sredstava u slučajevima nepridržavanja ugovornih obaveza,  

d) odredbe o razmjernom vraćanju sredstava u slučajevima prestanka državne službe prije isteka ugovorenog roka.
(3) U skladu sa stavom (1) ovog člana, zaposleni je dužan, nakon završenog stručnog obrazovanja, ostati na radu u Agenciji određeno vrijeme u zavisnosti od visine odobrenih sredstava i to:

	a) do 1.000 KM
	
	6 mjeseci

	b) od 1.000 KM do 2.000 KM
	
	1 godina

	c) od 2.000 KM do 3.000 KM
	
	2 godine

	d) preko 3.000 KM
	
	3 godine

	
	
	


(4) Po povratku sa stručnog obrazovanja ili obučavanja i usavršavanja, zaposleni je dužan kopiju stečene diplome, (kopiju certifikata), dostaviti u kadrovsku službu radi pohranjivanja u personalni dosije.

(5) Agencija neće finansirati sudsko prevođenje ili nostrificiranje diploma/certifikata. 

Član 15.
(Posljedice raskidanja ugovora prije roka)

(1) Državni službenik koji je bio na stručnom obrazovanju na teret sredstava Agencije i koji ne ostane u Agenciji za vrijeme trajanja ugovora iz člana 14. ovog Pravilnika, dužan je vratiti cjelokupni iznos svih troškova njegovog obrazovanja i drugih isplaćenih naknada, odnosno njegov proporcionalni dio umanjen za vrijeme provedeno na radu u instituciji po završetku obrazovanja, ukoliko ne završi odobreno stručno obrazovanje u roku utvrđenom ugovorom, ili ne završi uopšte ili mu prestane radni odnos u Agenciji,  njegovom krivicom ili po njegovom zahtjevu.

(2) Državni službenik iz stava (1) ovog člana sredstva uplaćuje na račun Agencije.
(3) Izuzetno, zbog opravdanih razloga (teška oboljenja, smrt ili druga viša sila), direktor može u cijelosti ili djelomično osloboditi zaposlenog obaveze vraćanja sredstava iz stava (1) ovog člana.

IV –  ZAVRŠNE ODREDBE

Član 16.

(1) Obrasci broj 1, 2  i 3. čine sastavni dio ovog Pravilnika.
(2) Ovaj Pravilnik stupa na snagu danom donošenja, a njegovom primjenom stavlja se van snage Pravilnik broj  05-1-02-2- 227-1 /11 od  21.04.2011. 
Prilog:
· Obrazac broj 1
· Obrazac broj 2

· Obrazac broj 3.

      Broj: 05-1-02-2- 503-1/15
Dana: 10.08.2016.            
                                                                                                             D I R E K T O R                                                                                                                     
Dostavljeno:                                                                                               Petar  Kovačević
· Sektori – svima
· U spis
	BOSNA I HERCEGOVINA

	БОСНА И ХЕРЦЕГОВИНА
Агенција за заштиту личних података 

у Босни и Херцеговини

С а р а ј е в о


                                                                                                         Obrazac  broj 1. 

PRIJAVNI OBRAZAC ZA POHAĐANJE OBUKE,
SEMINARA, RADIONICE

	
	

	TEMA:
	

	
	

	Organizator:
	

	
	

	Datum početka i trajanje:
	

	
	

	Ime i prezime:
	

	
	

	Pozicija prema sistematizaciji:
	

	Vaša očekivanja od obuke / seminara
	

	
	

	
	

	
	

	Datum i potpis kandidata:
	

	
	

	Saglasnost neposredno pretpostavljenog:
	

	
	

	Ovlašteno lice ispred institucije:
	


                  Bosna i Hercegovina




Agencija za zaštitu ličnih podataka u BiH                                                Obrazac broj 2.
                      S a r a j e v o

Broj:
Dana:

I Z V J E Š T A J

O završenoj – odslušanoj obuci ili usavršavanju
(Ime i prezime uposlenika)

(Pozicija – radno mjesto)

(Naziv obuke – seminara)

(Organizator)

(Termin pohađanja)
Kratak opis:

Dostavljeno:







Podnosilac izvještaja
- Sektor 05 – registar obuka

- U spis

                                                                                                                            Obrazac broj 3.

PRIJAVNI  OBRAZAC
Za dodjelu stipendija za specijalistički postdiplomski studij u

akademskoj_____________ godini

Broj: 

Dana:

LIČNI PODACI  

1.Ime i prezime



2.Datum i mjesto rođenja

3. Adresa 

4.Telefon/fax                                                                 e-mail

5.Spol                                                                             Bračni status

OBRAZOVANJE
1.Naziv fakulteta, odsjeka                                                 Lokacija fakulteta

2.Trajanje studija

3.Prosječna ocjena                               Ukupna 1.godina   2.godina    3.godina  4.godina

4.Datum diplomiranja

5.Publikacije i druge aktivnosti

ZNANJE STRANIH JEZIKA 

	Jezik
	Aktivno
	Pasivno
	Diploma/Potvrda nivoa

	Engleski
	
	
	

	Francuski
	
	
	

	Njemački
	
	
	


RADNO ISKUSTVO
	Institucija
	Radno mjesto
	Period

	
	
	

	
	
	

	
	
	

	
	
	

	
	
	


ŽELJENA OBLAST STUDIJA 

· Evropsko pravo

· Ekonomska i fiskalna politika

 u evropskom kontekstu

·  Evropske integracije -  

 multidisciplinarni pristup 

RAZLOZI  MOTIVACIJE
Možete priložiti dodatne listove ukoliko smatrate predviđeni prostor nedovoljnim.

Dokumenti koje je potrebno priložiti ovom prijavnom obrascu:

· Biografija (CV)

· Kopija diplome i prepis ocjena

· Potvrda o znanju stranih jezika (Uspješni kandidati će morati naknadno priložiti međunarodno priznato uvjerenje)

· Dvije preporuke

· Pismo saglasnosti institucije

· Uvjerenje da se protiv kandidata ne vodi istražni ili krivični postupak

Datum i mjesto:                                                                                     Potpis 

- U spis






_______________________

Sarajevo-Сарајево, Vilsonovo šetalište broj 10 - Вилсоново шеталиште број 10  

 tel/тел ++387 33 726-250,  faks/факс 726-251 


